49-ers

In die begin is ons hele aarde

in 1949 geskape

voor dit het ons geen waarde

toe was ons nog langstert ape!

Net na oorlog nommer twee

en die besoek van die queen

nadat  Malan hul pak kon gee

toe kom ons op die scene!

Selfs vir ons - glo dit as  jy wil

het hul gesê : Baba hoe mooi!

Gelukkig bly hy stil

Al is sy boude rooi.

Ons het selfs nog  perdekar gery

en geslaap op  klapperhaarmatras

met alle siekte kasterolie gekry

dit nael jou aan die longdrop vas.

Onthou jy oom Danie en Dawie Viljee

Jan Ellis en Mannetjies Roux

Piston van Wyk en Frik du Preez

Mof Myburgh, Gerrie en Kallie of hoe ?

Wat van Staal Burger en Wilem en als

en die du Plooys van Soetmelksvlei?

Fanus se  republiek en die kalfiewals

en Saterdae kon ons net U eie Keuse kry.

Dan nog Elvis en Sias en Gert

En die Beatles met hul groot geraas

en vir Twiggy die rietskrale tert

wat op jonges se  gemoedere aas.

Die army was ‘n ander ding

Veg die land se oorlog in die bos

min van ons wat dit vry kon spring

min wetende wat dit tog sou kos

Na die groot stad en universiteit

amper soos die wye wêreld in

so bars mens uit jou nate uit

om elders weer te begin.

Eendag oor jou pad kom sy

die vir-jou-gemaakte vrou

ongelukkig is nie alles vry

op ‘n dag dan moet jy trou.

Die lewe word net werk en werk

met nou en dan ‘n bietjie pret

stadig word jy flou al is jy sterk

en Sondae is al wat jy het.

In ons tyd kom ‘n man op die maan

spoetniek en ook die kassie

sekere spesies wat ophou bestaan

en hippies wat nie wassie.

Oral word dit ingevryf

dis PC, selfoon en Internet

Muis, CD en harde skyf

word nou die nuwe lewenswet.

Ons onthou ons republiek

die Stem en Oranje, blanje blou

volkspele en boeremusiek

ons Suid Afrika , vir jou!

Op ‘n dag was die skrif aan die muur

elkeen met insig kon dit toe lees

die dag toe hulle Mandela huistoe stuur

was daar ‘n onbekende vrees

Ons liefde was Koos du Plessis

Kowa en Randall en Jan de Wet

Laurika en ou Jan Spies

sit die ander in die bed.

Wat van jou eerste huis?

Lank gespaarde geld deposito

maak jou arm soos ‘n kerk se muis

eendag kom jy eindelik bo!

Op ‘n dag jou eersteling

keer jou hele lewe om

in jou eie huis ‘n vreemdeling

alles draai dan net om hom

Ken jy ook ‘n bakvissie

wat gril en giggel en gil

dis iets wat jy nie moet missie

om hul te verduur drink liewers ‘n pil

Onthou jy die breker uit die weste

sy geel Ford dit brul so nice

lemoen op die draad maak hom die beste

fur op die dash wat waai as hy dice

En nou word ons oud en ons kinders groot

miskien is ons tog ‘n bietjie slim

op ons gelaat is die jare bloot

om nie weer langs verkeerde wee af te klim

Danie en Mariaan Kriek

so besig en aan die ry

dat mens hul soms moet briek

anders vlieg hul skoon verby

Marie en Edwin Jones van Ifafi

‘n regte onderwyserspaar

albei werk soos ‘n slafie

om hul skip weer te laat vaar.

Freeman Derek en Allison

Goeie Engelse goud

Goedheid ‘n volle bron

was hulle ooit eendag stout?

Ronel en Kallie , dis nou Nel

is dankbaar vir hierdie huis

wel vol klagtes en skete en draadwerk ja wel

gelukkig tog hier tuis

Grobler, hier praat ek van Anna

‘n goeie en dappere vrou

was sy ‘n trekker dan dra sy ‘n sanna

om die vyande weg te hou

Wentzel, sy naam is Johann

wat ‘n wonderlike ou

wat soms wonder of hy kan

en hom daarom eenkant toe hou

Pieter van Heerden van Schoemansville

die kamp en die kuier meneer

hy sit nooit ‘n oomblikkie stil

en gaan kamp maar weer en weer.

Peet dis nou ou Louw

het vêr weggetrek

gelukkig vir sy wonderlike vrou

anders het hy waarlik gevrek

Claassen die nooi is Karlien

het met haar glimlag hier ingekom

en soos almal kan sien

is in haar hart ‘n egte blom

KPJ Nel
